Gwasanaethau Boreol i Ysgolion Uwchradd  -  gol. Catrin Lewis


AFON (3)
· Emyn

· Mae afon yn dod a llawer o fendithion gyda hi.  Mae afon yn cario dŵr i lawer o bobl.  Mae rhannau o’r byd lle na fyddai pobl yn gallu byw oni bai am yr afon – glannau afon Nîl neu’r Ganges, er enghraifft.

· Mae’r afon yn gwneud y tir yn addas i dyfu bwyd arno.  Heb afonydd byddai rhannau mawr o’r byd wedi sychu ac wedi troi yn anialwch.                                                                                                            
· Mae’r afon yn aml yn amddiffyn pobl, ac yn eu cadw rhag i elynion ymosod arnyn nhw.  Pan oedd y llywodraeth yn Llundain am gael senedd-dy, meddai Wellington, “You must build your House of Parliament upon the river, so... that the populace cannot exact their demands by sitting down around you.”
Darlleniad – Eseia 19:5,7

5Bydd yr Afon Neil yn sychu,

a gwely’r afon yn grasdir sych; …
7Bydd tir moel ar lan yr Afon Neil,

a bydd popeth sy’n cael ei hau ar lan yr afon

yn gwywo ac yn cael ei chwythu i ffwrdd—

fydd dim ar ôl.

Gweddïwn
O Dduw,

Gofynnwn i ti heddiw gofio am y bobol sy’n gorfod byw heb afon i ddwyn bywyd i’w tiroedd.  Pobl sy’n byw mewn mannau yn y byd lle mae’r afon wedi sychu.  Diolchwn i Ti am fendithion yr afon a gweddïwn y bydd mwy a mwy o bobl yn gallu mwynhau’r bendithion hynny.
Amen

